
2 Ku wacekecekecekele ikai ki dradrimitane ku umawmase wadrelenga ku
maadrau ku ledra; kudra nayakaikai ki apacadhane ku umawmase,
kaiasasane yakai ku ledra paledra liniane. 3 Tamatama, patarwamarasu baai
liniane ku maadrau ku sakiaragai; wadrimasu liniane ku akiragadhane. Ku
sakiaragai lini mararamau ki umawmase lu kitaletaleke, la mararamau ki
umawmase lu kisupisupilri ku niravasane. 4 Asi lwiyane waburawngasu ku
sakerengane lini, wangetelengasu ku salrumalrumadhane lini,wacelrangasu
ku sadredredrepetane ku ukudru, mararamau kunadruma sa burawsu ki
kwapingi ki swa Midiange. 5 Ku kece ki mwa cekele kikaruburu, ku
eraeradhane ku laimai ka sakikaruburane, Iri kilama ki apwi patuelre. 6 Yakai
ku vaeva ku lrulai ku pasiakai mitane kitulalake! Yakai ku vaeva ka lalake ka
sawvalai Iri patarumara baai mitane! Kwi lasu Iri kela rathudu mitane. Kwi
lasu Iri kipasi, <<Matiasamali ka tarabulrubulru>>, <<Wadulru sanaka
manemane ka Twaumase>>, <<Palralrawlrawlrawthu ka Tama>>,
<<Rathudane ka talialalai,>>

4 Abebeelengenga ka Tamatama, swadalepe kidrengedrengere; naika
makiwsaesakenenga ka makimukukuludrunga ki sanaka twaumase. 5 Ku
twaumase ki lakuni samiamiange sikakathane; ai ku Tamatama ka
Twaumase wabekace kai subelebelenge. 6 Ku Irigu, ku matisalrwane
ngiathalringulu iniane; ku maadrau ka puku, ku tharirane swaete ki Alrivilrivi
ka taikaikaiyaneini. 7 Kai kawmasane kai umawmase swadalepe
drengedrengere ki Tamatama makanaelre; drengedrengera ku lriguini si
maadrau ka pukuini! 8 Drengedrengera ku Irigu ka nagane ki Tamatama;
Iluka ku sapatarumarane, si mudaane ki daaneini. 9 Lu adrelane ku
Tamatama gwaruthungane madu si sukubu; sanaka yakawmaasane ikaiya
cucubungu iniane manugiligili! 10 Papia ki sanaka kuni pelaela: Ku
Tamatama magagemegeme ku puku! Kai kadaengane kiacegecege
pakakeecenge, kai Iri ngivelevele! Ku Twaumase Iri arakai ku dringelresane
rathudu ki sanaka umawmase.

11 Asi lwiyane ku sapalribulane ki Twaumase ki sanaka umawmase ka
migemi athingalanenga. 12 Kikai migemi pakiacawcakwane mitane cilri ku
kakudhane ki kai mwasakene ki Twaumase si ngipapakaesadhane ki
ngwakawmasane, ikai kawmasane la ngiraruthuku, kadringelrese, si
usakesakene ki Twaumase ku tapanianianiakanesu, 13 si ukalava ku
sidramata kudra akelane ku akipalribulaneta ka vai, lukamaninga kwidra. Ku
Irigu ki matiusaesakenenga ka Twaumaseta si takipalribulribulane ka Yesu
Kirisitu Iri utaluvaivai. 14 Ku Kirisitu pasiakai mitane ngipapatarumara, si
palribulu mitane pakidaili ki ngialisiane patuelre, la kamaningata ku mabula

ka umawmaseini, ka swakainga iniane, si kisamula pia ku mathariri.

15 Sakatwasenga ku lasasiakawlu belenge kidaili liniane siwlri
musubelebelenge, ku tarapagwagu ki kiu la makawrivariva iya kai, <<lla
tapapia Bithelrihime, drele kwini tangimiane ku pelaela ki Tamatama.>> 16
Ala kirarimu katwase, si la kidringai ki Malria, Yusepe, si kudra
pinapapecane pikai ki lrutungu ki rigi ka daini. 17 Ku tarapagwagu ki kiu
sadrelenga, la pelaela ki laumawmase ku pelaela ki sasiakawlu belenge
patharukai kwini ki daini. 18 Ku kialalra kwini vaga ki tarapagwagu la
makitu kasamali. 19 Ai ku Malria la alra kikai tangimiamiane patuelre
apapelaela kidremedreme. 20 Ku tarapagwagu ki kiu sasiwlringa, la pasikai
kwini ki kilalra lini si drele lini senai drengedrengere ki Twaumase, asi
Iwiyane kwini tangimiane si tapelaelane ki sasiakawlu belenge mamamua.

